
     Ұсынылып отырған көрсеткіш М. Өтемісов атындағы Батыс Қазақстан  мемлекеттік университеті  «Ғалымдарының библиографиясы»-атты сериясының жалғасы.

     Көрсеткіш  доцент, филология ғылымдарының кандидаты, профессор Шарабасов Серікқали Ғабдешұлының 70 жылдық мерейтойына   арналған.

     Библиографиялық көркеткіште жинақталған материалдар профессор 

С. Ғ. Шарабасовтың еңбек және ғылыми-педагогтік қызметтегі жолын қамтиды.    

    Жарияланған еңбектер әр жыл көлемінде мерзімдік тәртіппен орналасқан.

  Редакторы:        Алимбекерова Т.Е.
   Құрастырушы:   Шарипова Г.К.
Жақсы шәкірт жақсы ұстаздың жалғасы,

Өзендердей ортаймайтын арнасы.

Ұлт ұстазы ұлағаты келіскен,

Ар білімін ұрпағыңа арнашы.

Қ.Әбілдақызы

Ұстаз ұғымының аясы кең. Ұстаз бойына бұл дүниедегі қарапайымдылық, инабаттылық, ізеттілік, үлкенге-құрмет, кішіге ізеттілік көрсете білетін адамгершілік қасиеттері мол дарыған кемел парасат иесі.

Орыстың ұлы жазушысы Л.Н.Толстой: «Іске деген сүйіспеншілігі бар мұғалім жақсы мұғалім болады. Егер мұғалім шәкіртін әкесіндей, шешесіндей сүйетін болса, ол барлық кітаптарды оқыған, бірақ іске де, шәкірттеріне де сүйіспеншілігі жоқ мұғалімнен тәуір болмақ. Егер мұғалім өз бойында іс пен шәкірттеріне деген сүйіспеншілікті біріктірген болса, ол – кемел ұстаз» - деп жазған екен.

Университетіміздің зерделі ғалымы, филология ғылымдарының кандидаты, доцент С.Ғ.Шарабасов өз студенттерінің бойына білім дәнін себуші бағбан. Жаратылысынан ерекше қасиет дарыған студенттерінің шығармашылық қабілетінің қайнар бұлақ бастауын ашушы.

СЕРІКҚАЛИ АҒА

Сыланып, сипаланып, сұғынбаған, 

Алтынды көріп жолдан бұрылмаған. 

Сондықтан періштені былай қойып, 

Беремін сәлемімді бұрын саған.

Ермеген әзәзілдің жетегіне, 

Тартқан да кіндік ата мекеніне. 

Бабалар қаныменен біткен мінез, 

Осылай сүйекпенен кетері де.

Пір тұтып дода қазақ Қабдоловты, 

Көңілдің айдынына қаз қоныпты 

Содан да жол үстінде Секеңе бұл, 

Байлық емес жарандар бақ жаныпты.

Жаратқан бізге осындай аға берді, 

Толағай - теңіз түпсіз дана берді. 

Қондырып шәкірттерін қия Шыңға, 

Ал өзі жылы ұяда қала берді.

Далаңда мұнар-мүнар сағым жүзіп, 

Барады сен туралы аңыз жүріп, 

Қып-қысқа өмір атты серуенде, 

Келесің бірде жылап, бірде күліп.

Пай... пай... дархан көңіл, данышпаным, 

Құран емес қолыңа ар ұстадың. 

Түседі сана, еске осындайда,

 Кей кезде мыңмен жалғыз алысқанда.

Жолатпайтал бойыңа жамандықты, 

Өзіңнен өзге емес заман да ұқты. 

Басқаға ағыл-тегіл жомарт тағдыр, 

Көрсетті саған талай сараңдықты.

Жүргенде уақытпенен жағаласып, 

Кетеді жақсы-жаман араласып. 

Қайсы деп сұраса егер адалдықты, 

Дер едім Серікқали Шарабасов

Осылай, осындай ғой асыл ағам,

 Алтынды көріп жолдан бұрылмаған. 

Сондықтан періштелер жиылып қап, 

Берейікші сәлемін де бүгін саған.                                                                                                      

Закария Сисенғали
Шарабасов Серікқали Ғабдешұлы

доцент, филология ғылымдарының кандидаты, профессор

Шарабасов Серікқали Ғабдешұлы филология ғылымдарының кандидаты, М.Өтемісов атындағы Батыс Қазақстан мемлекеттік университетінің доценті, профессор.

       Шарабасов Серікқали Ғабдешұлы 1946 жылы 7 тамызда Батыс Қазақстан облысы, Жаңақала ауданында дүниеге келген.  

       1964-1968 жылы А.С. Пушкин атындағы Орал педагогикалық институтын үздік аяқтайды. Өз еңбек жолын  «Орал өңірі» газеті редакциясының әдебиет бөлімінің қызметкерінен бастайды. 

       1971-1975 жж. – Облыстық педагогика қызметкерлерінің білімін арттыру бөлімінде «Қазақ тілі мен әдебиеті» кабинетінің меңгерушісі қызметін атқарды. Ғалым-педагог «Қазақ тілі мен әдебиеті» кафедрасында 1975 жылдан бері жұмыс істеп келді. 

       1976-1979 жж. С.М. Киров атындағы ҚазГУ қазақ әдебиеті кафедрасының ізденушісі; 1981 ж. «Қазіргі қазақ әңгімелерінің кейбір мәселелері» тақырыбына кандидидаттық диссертация қорғады. Осы  жылы педагог-ғалымға  Филология ғылымдарының кандидаты ғылым дәрежесі берілді. 1981 жылы Әл-Фараби атындағы ҚазҰМУ аспирантурасын бітіріп, «60-80 жылдардағы қазақ әңгімелеріндегі характер проблемалары» тақырыбында кандидаттық диссертация қорғап, аға ғылыми қызметкер болып білім жетілдірді.
      1982-1986 жж. Орал педагогикалық институтының сырттай бөлімінің проректоры қызметін атқарды.

        1989 ж. Бүкіл Ресейлік аттестациялық кеңес шешімімен доцент ғылым дәрежесі беріледі.

       1989-1993 жж. Филология факультетінің деканы;                                                                                                     

        1993-1994 жж.  Тәрбие жұмысы жөніндегі проректоры; 1996 ж. БҚМУ-дың профессоры атағы беріледі.      

       1999 жылға дейін сырттай оқу, тәрбие жөніндегі проректор, бірнеше дүркін декан қызметін атқарды. 

       1999 жылы Әл-Фараби атындағы ҚазҰМУ-да аға ғылыми қызметкер болып білімін жетілдірді.  

      С.Ғ. Шарабасов 4 дүркін академиялық топ тәрбиеледі. Ол басқаратын академик Қажым Жұмалиев атындағы әдеби бірлестік талантты Р.Мұқанбетқалиева, Қ.Демеубергенов, Б.Баймұқанова, М.Қосымбаев, 

Ғ.Сейтақов, Ж.Болтанова, Н.Кәрімоваларды тәрбиелеп шығарды. 

      Көптеген жылдар бойы студенттердің дипломдық жұмыстары мен ғылыми еңбектеріне жетекшілік етті.

Топ кураторы, Қ.Жұмалиев атындағы әдеби бірлестік жетекшісі болды.

      Ерен еңбегі үшін, оқу-тәрбие жұмысындағы жетістіктері үшін, адал еңбегі мен қоғамдық жұмыстарға белсене араласқаны үшін бірнеше мақтау қағаздарымен,  «Қазақстан Республикасы тәуелсіздігіне он жыл», «ҚР Конституциясына 10 жыл», «Тіл жанашыры» мерекелік медалімен, «Қазақ ССР халық ағарту ісінің көрнекті қызметкері» белгі-медальдарымен,  «ҚазССР-нің халық ағарту ісінің үздігі» наградасымен, ҚР білім министрлігінің,  Елбасы, ҚР оқу министрлігі, облыс, қала əкімдіктерінің «Алғыс хаттарымен», «Құрмет грамоталарымен» марапатталған. 

      Ғалымның 2 монографиясы, 100-ден астам ғылыми мақалалары жарияланған.

      Педагог-ғалымның филология ғылымы саласында көптеген еңбектері мерзімді  газет-журнал беттерінде, арнайы шығарылған конференция материалдарына еңбектері еңген. Ғалым ұстаз облыстың, қаланың рухани өміріне де белсене араласып келді. «Қазақ  тілі» облыстық қоғамының төрағасы, Қадыр Мырза Əлі қоғамдық қорының құрылтайшы-мүшесі, Республикалық ақындар айтысының,  Абай, Мұқағали, Қадыр оқуларының, облыстық қазақ тілі мен əдебиеті олимпиадаларының бірнеше мəрте төрағасы болды.  Осы жұмыстардың бəріне де аса ұқыптылықпен əділ шешім айта білетін қоғам қайраткері ретінде танылды. С. Ғ. Шарабасов- студент-шəкірттердің сүйікті ұстазы,  данагөй ақылшысы.  Оның 100-ден астам республикалық əдеби газет-журналдарда басылған ғылыми педагогикалық,  əдістемелік мақалалары осының айғағы.  Кезінде «Әдемілік пе, әдейілік пе?» атты сын мақаласы үшін жыл қорытындысымен үздіктер қатарынан көрініп, республикалық «Қазақ әдебиеті» газетінің лауреаты атанды. Оның эссе-әңгімелері жеке жинақ болып та жарық көрді. Əрқашан да студенттердің қалың ортасында,  облыстың,  қаланың мəдени,  əдеби іс-шараларының басында жүретін С.Ғ. Шарабасов өзінің ұстамдылығымен,  азаматтық парасатымен беделден-беделге ие болған ұстаздардың ұстазы.

          2016 жылы 29 ақпан – қыстың соңғы күні Батыс Қазақстан облысының жұртшылығы  орны толмас қайғыға душар болды. Серікқали Ғабдешұлы Шарабасов 70 жасқа қараған шағында өмірден озды...

43. Шарабасов, С.Ғ. Қадыр Мырзалиев лирикаларының ерекшелігі / С. Ғ. Шарабасов // Жалын.- 1996.- №11

1997

Қош енді мәңгілікке, Серік аға,

Алдыңда мықтылар да еді бала.

Жайықтың жанарынан жас саулап тұр, 

Жоқтайды табиғат та сені ғана.

Қанша күн жұрт тіледі «жазыл» десіп,

Кеттің бе жүрегіңнен жазың көшіп.

Тажалмен тура келген тайталастың,

Ажалдың өзімен де әзілдесіп.

Шәкірт деп сарқыдың  ба көп күшіңді,

Сөзіңді «шілпіктерің» бек түсінді.

Тере алмай жемісіңді өз бағыңнан,

 Көре алмай кеткенің не жетпісіңді!?

Айтпайсың енді тілек қонағыңа, 

Қайғы-шер көкірекке толады ма!?

«Еділім, Жайығым» деп еміреніп, 

Тек әттең, оралмайсың Оралыңа.

Өттің бе көңіл бөлмей өзіңе тым,

Күн туды қадіріңді сезінетін.

«Халқым!» деп жалт қаратар даусың да жоқ, 

Қазақтың қалғандай ма сөзі жетім.

Ғайсағали Сейтақ
Қош енді, ұстаз аға, қимас аға!

Ащы жер көкірегіме сыяды ма,

Жақсыны қасіретке ел қияды ма?!

Алаштың, Ана тілдің айбыны едің, 

Өзіңдей енді азамат туады ма?!

«Халқым!» деп айтқан сөзің құлағымда,

Білімнің айналып ең бұлағына.

«Шаққан соң Шарабасов шекпенінен»,

 Қайғының адасамын тұманында.

Көңілдің қайда қоям бұлтын мына,

Жүректің құсы жылап, сыңсиды ма!?

Ақпанның соңғы күні ағып түсіп,

Күрсініп, күңіренттің жұртыңды, аға!

Жазмыштың жазғанына әмір бар ма,

Батады жоғалғаның қабырғама!

Қош енді, ұстаз ағам, қимас ағам,

Өлеңнен өрнек салдым топырағыңа...

М. Шүйіншәлиева

